
Nd. 50. Frumvarp til laga
um tekjuöflun til íþróttasjóðs.

F lm .: Pálmi Hannesson, Bjarni Bjarnason, Pétur Ottesen.

1. gr.
Ríkisstjórnin skal láta gera og gefa út stimpilmerki til ágóða fyrir iþróttasjóð. 

Merki þessi skulu fylgja hverskonar tóbaksvörum og áfengis, sem seldar eru í 
landinu, og skulu þau miðast við 1%% af heildsöluverði varanna.

Áfengisverzlun rikisins og tóbakseinkasala ríkisins skulu annast sölu merkj- 
anna. Að öðru levti setur rikisstjórnin með reglugerð ákvæði um gerð m erkjanna 
og sölumeðferð.

2. gr.
Ríkisstjórninni er heimilt að veita íþróttanefnd leyfi til að reka veðmálastarf- 

semi í sambandi við íþróttakappleiki til ágóða fyrir iþróttasjóð. Nánari ákvæði um 
starfsemi þessa setur ríkisstjórnin, ef til kemur, með reglugerð.

3. gr.
Brot gegn ákvæðum 1. gr. laga þessara skulu varða sektum frá 50—1000 kr., er 

renna í íþróttasjóð.
Nú hefir iþróttanefnd fengið heimiid til að reka veðmálastarfsemi samkv. 2. gr., 

og skal þá öllum öðrum óheimilt að reka slíka starfsemi, að viðlögðum sektum, er 
nema 500—3000 kr. og renna í iþróttasjóð.

4. gr.
Mál út af brotum gegn löguin þessum skulu sæta sömu meðferð og almenn 

lögreglumál.
5. gr.

Lög þessi öðlast þegar gildi.

G r e i n a r g e r ð .
íþróttasjóður var stofnaður með iþróttalögunum, sem sett voru á siðasta Al- 

þingi. I lögunum er svo fyrir mælt, að Alþingi veiti fé til sjóðsins í fjárlögum eða 
sjái honum fyrir öruggum tekjustofni. Nefnd sú, er undirbjó lögin, hafði til athug- 
unar vmsar fjáraflaleiðir til handa sjóðnum, en vegna anna gat hún ekki lokið þeim 
athugunum áður en lögin gengu fram. Síðan hefir hún haft málið til meðferðar 
og hefir orðið ásátt um að gera þær tillögur, sem felast í frum varpi þessu.

Auðsætt er, að viðgangur íþrótta er að mjög miklu leyti undir því kominn, 
hversu til tekst um fjáröflun í íþróttasjóð. Hitt er jafnljóst, að mikils þarf með, 
ef sæmilega á að vera eða vel. 1 skólum landsins er aðbúnaður allur til íþrótta- 
iðkana af vanefnum ger: húsnæði ófullkomið, áhöld fá og leikvellir litlir eða alls



engir. Um hina frjálsu íþróttastarfsem i er það kunnara en frá þurfi að segja, að 
hún hefir jafnan átt og á enn við mikla fjárhagsörðugleika að etja, svo að forgöngu- 
menn hennar hafa orðið að eyða ótrúlega miklum tím a og elju til þess að afla fjár, 
í stað þess að beita hinum dýrmæta áhuga sinum til eflingar íþróttunum  sjálfum. 
Afleiðingin er sú, að hér á Iandi hafa iþróttirnar hvergi nærri náð þeim viðgangi, 
sem þeim ber. Þær hafa ekki orkað að laða unga fólkið bu rt frá hinum áleitna 
munaði og stæla vilja þess, hreysti og dug. Þær hafa ekki staðizt samkeppnina við 
vindlinginn og flöskuna. — Með öðrum þjóðum, ekki sízt þeim, sem okkur eru skyld- 
astar, eru íþróttirnar ríkur þáttur í uppeldi og menningarlifi. Þar getur og hvar- 
vetna að líta herðimannlegar sveitir þjálfaðra og þróttugra unglinga, sem eru hin- 
um eldri augnagaman og framtíðarvon, enda eru þar fjárfram lögin lítt við neglur 
skorin. Um allt þetta erum við eftirbátar meiri en á  flestum sviðum öðrum.

Til þess að afla tekna fyrir íþróttasjóð virðast tvær leiðir liggja beinast við. 
Er sú önnur, að afla fjár í sambandi við sjálfar íþróttirnar. Hin er sú, að skatt- 
leggja þær nautnir, sem í eðli sinu eru andstæðar heilbrigði og líkamsrækt, en þó 
leyfðar í landinu. Báðar þessar leiðir eru farnar í frum varpinu.

í 1. gr. ræðir um stimpilmerki á tóbak og áfengi, er nemi 1%% af heildsölu- 
verði. Samkvæmt því er þeim mönnum, sem áfengi kaupa, gert að greiða 10—20 
aura aukagjald í iþróttasjóð af hverri flösku, en af venjulegum vindlingapakka yrði 
gjaldið um 3 aura, og verður varla sagt, að fast sé að gengið. En heildsöluverð tó- 
baks og áfengis nemur árlega um 7 milljónum króna, svo að tekjur íþróttasjóðs 
af þessum varningi verða rösklega 100000 kr., og dregur það drjúgt til hinna brýn- 
ustu þarfa. Mönnum kann nú að virðast í fljótu bragði, að þessi aðferð muni reyn- 
ast erfið í framkvæmd, en athuganir hafa leitt í ljós, að svo þarf eigi að vera. Rétt 
þótti þó að fela ríkisstjórninni að setja með reglugerð nánari ákvæði um tilhögun 
í einstökum atriðum.

í 2. gr. ræðir um veðmálastarfsemi í sambandi við íþróttakeppni. Slík starf- 
semi tíðkast með hinum mestu íþróttaþjóðum, svo sem Bretum og Svíum, og hefir 
hún þar tvennan tilgang. Þann fvrst, að afla fjár til iþróttamála, en síðan hinn, að 
glæða áhuga almennings á íþróttum, og er hann eigi talinn öllu minna verður. Varla 
er ætlandi, að slik starfsemi gefi m ikinn arð til íþróttasjóðs hér, að m innsta kosti 
fyrst í stað, en þó þykir mega vænta þess, að hún geti orðið til allmikils gagns. 
ekki sízt óbeint, ef vel tekst til. — Gert er ráð fyrir því, að iþróttanefnd hafi með 
höndum yfirstjórn veðmálanna, með fulltingi framkvæmdastjóra, er hún velur sér, 
og er þó auðsætt, að árangurinn er mest undir honum kominn. Þess má geta, að í 
Svíþjóð koma árlega inn um 25 millj. króna fyrir íþróttaveðmál. Helmingur þess 
f jár er greiddur þeim, er vinna veðmálin, en hinn helm ingurinn skiptist í tvo hluta. 
Fer annar í kostnað og varasjóð, en hinn til íþróttamála, og verður sá hluti rúm ar 
6 millj. kr. á ári hverju. — Hér á landi eru aðstæður alls ólíkar, og væri óvarlegt 
að gera ráð fyrir miklum arði fvrst í stað, eins og áður er sagt. En ef farnar verða 
þær leiðir báðar, sem frum varp þetta felur í sér, má þó vænta þess, að iþróttasjóði 
séu tryggðar þær tekjur, sem úrslitum  valda um hag íþróttam álanna hér á landi, 
og trvggja það, að ákvæði íþróttalaganna komi að fullu haldi.


